ESPECIAL: SEMENTEIRA DO MILLO FORRAXEIRO

Como mellorar a calidade do silo de millo desde
a sementeira despois dun inverno chuvioso

Para asegurar a rendibilidade e calidade nutricional da forraxe, é fundamental priorizar a recuperacion da
estrutura do solo, agardar o momento adecuado para a sementeira e realizar unha fertilizacion precisa que
compense o lavado de minerais tras periodos de saturacion hidrica. Afondamos neste tema nas seguintes lifias.

Gustavo Garcia Riveiro

Xerente de Vendas de Areas Cornixa e Portugal Limagrain Ibérica

calidade final do ensilado co-
meza moito antes da colleita.
esde a selecciéon do hibrido,

a data de sementeira e o manexo
agrondémico é posible influir directa-
mente na dixestibilidade, a enerxia e
a estabilidade do silo.

A parte de escoller unha varieda-
de adecuada para ensilado adapta-
da 4 época de sementeira na zona
que vaiamos sementar, é clave facer
unha boa preparacion do solo.

En gran parte da peninsula, este ou-
tono-inverno tivemos unha gran canti-
dade de choiva, acumulando nalgunhas
zonas milleiras un 300 % mais do que
¢ habitual. Isto provocou que os solos
estivesen practicando todo o inverno
en capacidade de campo.

As choivas persistentes e os solos
saturados xeran unha serie de obs-
taculos criticos para a sementeira
de millo, que afectan tanto & viabili-
dade da semente como ao potencial
de rendemento final. Os labores que
facemos agora para a fertilizacion e
a colleita da herba nestas condiciéns
de tanta humidade poden compro-
meter o seguinte cultivo, que nunha
gran parte de parcelas serd o millo.

Agora mesmo, moitos gandeiros
entran nas parcelas en condiciéns
de solo pouco ideais, principalmen-
te debido 4 necesidade de sacar o
xurro e de fertilizar as praderias. A
alta humidade do solo aumenta a sda
compactacion causada polo trafico e
a maquinaria.

Durante os ultimos anos, os equipos
que traballan no campo, polo xeral,
son mais grandes e pesados. Porén, o
tamafo do equipo é s6 un factor en-
tre as moitas causas do problema da
compactacion do solo. Acudir apresu-
radamente ao campo cando este esta
hdimido pode aumentar as probabi-
lidades dunha compactacién severa,
combinado co peso do equipo e o pa-
trén de trafico no campo.

Realizar operacions de campo du-
rante condiciéns de campo htmido
agrava a cantidade de compacta-
ciéon que se produce. A compacta-
cién maxima do solo ocorre cando
a humidade do solo estd en ou preto
da capacidade do campo (figura 1),
porque a humidade funciona coma



» AS CHUVIAS PERSISTENTES
E OS SOLOS SATURADOS
XERAN UNHA SERIE DE
OBSTACULOS CRITICOS PARA
A SEMENTEIRA DO MILLO,
QUE AFECTAN TANTO A
VIABILIDADE DA SEMENTE

COMA AO POTENCIAL DE
RENDEMENTO FINAL

un lubricante entre as particulas do
solo baixo a forte presién dos trac-
tores e apeiros no campo.

Os indicios de compactaciéon do
solo durante e inmediatamente des-
pois dunha choiva normal inclien a
infiltracién lenta de auga, o enchar-
camento, a alta escorrentia superfi-
cial e a erosion do solo.

Ademais, a compactacion pode diag-
nosticarse por un crecemento atrofiado
das plantas, un desenvolvemento defi-
ciente do sistema radicular e posibles
deficiencias de nutrientes (é dicir, unha
menor absorcién de potasio). Estes
sintomas son o resultado do aumen-
to da densidade aparente, que afecta
& proporcion ideal de aire e auga no
solo.

COMPACTACION: PRINCIPAIS
PROBLEMAS NO SOLO
Entrar con maquinaria en solos de-
masiado humidos causa danos es-
truturais profundos e compactacion,
0 que restrinxe o crecemento futuro
das raices e o acceso a nutrientes.

A compactacion de solos agricolas
é a degradacion fisica por perda de
porosidade, aumentando a densi-
dade ao comprimirse as particulas
(area, limo, arxila...) polo peso de
maquinaria, trafico constante ou
laboreo intensivo, especialmente en
solos himidos. Reduce a infiltracién
de auga e osixeno, limitando o cre-
cemento radicular e diminuindo o
rendemento dos cultivos.

Efectos principais da compactacion

e Menos auga e aire: redicense 0s
macroporos e microporos, limi-
tando o osixeno e auga para as
raices.

Precipitacién acumulada en Espaiia de xaneiro-febreiro de 2026, en comparacion co

periodo 1991-2020

Fonte: Aemet

Figura 1. Curva de humidade-densidade para un chan de textura media poara un

esforzo de compactacion dado

e Impacto radicular: dificulta o cre-
cemento de raices, impedindolles
alcanzar nutrientes e auga en pro-
fundidade.

e Perda de producién: pode provo-
car perdas de rendemento de ata
0 50 %.

e Erosién: aumenta o escorremento
superficial ao non infiltrarse a auga.

Causas da compactacion

e Maquinaria pesada: uso de tracto-
res e equipos de alto peso, espe-
cialmente en solos humidos.

e Laboreo intensivo: pasadas repeti-
das sobre o terreo.

e Forzas naturais: impacto de gotas
de choiva, ciclos de secado-hume-
decido e tipo de solo.

PREVENCION E SOLUCIONS

e Agardar o tempero: non traballar
0 solo mentres estd demasiado
hdmido. Entrar en solo saturado
con maquinaria pesada empeora
a compactacion, destrie a estru-
tura e crea un ambiente anaero-
bio que apodrenta as raices. »

» A COMPACTACION DO SOLO
PODE DIAGNOSTICARSE

POR UN CRECEMENTO
ATROFIADO DAS PLANTAS,
UN DESENVOLVEMENTO
DEFICIENTE DO SISTEMA
RADICULAR E POSIBLES
DEFICIENCIAS DE NUTRIENTES

e Reducir a presion: utilizar pneu-
maticos de baixa presién ou sis-
temas de eirugas e limitar cargas
por eixe (o ideal seria a menos de
6 toneladas, pero é algo moi dificil
coa maquinaria actual).

e Trafico controlado: limitar o paso
de maquinaria a zonas especificas
da parcela.

¢ Descompactacion (subsolado): se
o encharcamento foi prolongado, o
uso de subsoladores é clave para
romper as capas profundas com-
pactadas e promover a circulacion
da auga e o osixeno, e, a0 mesmo
tempo, é importante tamén para
romper o pé de arado, e mdis des-
pois de condiciéns de tanta choiva
cando os problemas de compacta-
cion e pé se agravan.

e Manexo do solo: evitar o laboreo
cando o solo estd moi himido e
mellorar a materia organica.

e Agricultura de precisién: diagnos-
ticar as 4reas compactadas cun
penetrémetro antes de que o dano
sexa grave.

Un solo compactado pode limitar
o desenvolvemento radicular e, por
conseguinte, a absorcion de nutrien-
tes pola planta.

Se estes problemas contintian du-
rante os primeiros estadios de im-
plantaciéon do cultivo, pode provocar
falta de osixeno nas raices. Este ex-
ceso de auga expulsa o aire do solo, o
que asfixia as raices e pode causar a
morte das pldntulas por falta de res-
piracién celular, ademais do arrefria-
mento do solo: a auga mantén a tem-
peratura do solo baixa, o que atrasa
a xerminacion e fai que as sementes
sexan mais susceptibles a podremias
antes de emerxer.

PERDA DE NUTRIENTES E FERTILIDADE
Lixiviacion: a auga infiltrase cara as
capas profundas, arrastrando nu-
trientes solubles féra do alcance das
raices. E mdis comun en solos areo-
sos e con baixa materia organica.

Parcela anegada este inverno en Terra Ché (Lugo)

Escorrentia e erosion: a auga que
non se filtra corre sobre a superficie,
arrastrando sedimentos, materia or-
ganica e fertilizantes aplicados.

Desnitrificacion: en solos inunda-
dos (alagamento), a falta de osixeno
favorece que as bacterias convertan
0 nitré6xeno en gas, o que provoca
que se perda na atmosfera.

RISCOS SANITARIOS

0 exceso de humidade favorece as en-
fermidades finxicas, a probabilidade
de ter ataques de Pythium ou Fusarium
increméntanse considerablemente en
solos con alto contido de humidade.
Tanto Pythium como Fusarium son pa-
téxenos do solo que causan estragos no
millo, especialmente tras invernos chu-
viosos que deixan os solos saturados.
Ainda que a mitdo actian xuntos nun
complexo de podremia radicular, pre-
sentan diferenzas clave nos seus sinto-
mas e condicions ideais.

Pythium

Este oomiceto (similar a un fungo)
depende totalmente da auga libre no
solo para desprazarse e infectar.

e Sintomas: causa a morte da semen-
te antes de xerminar ou o colapso
das plantulas acabadas de emerxer.
As raices infectadas aparecen escu-
ras, brandas e con aspecto acuoso;
a capa externa da raiz despréndese
facilmente ao tocala.

Condiciéns: solos alagados e tempera-
turas de frescas a frias (ainda que al-
gunhas especies refiren calor htimida).
Impacto: produce calvas no cultivo
e un crecemento moi desigual.

Fusarium (podremia de talo e espiga)
E un fungo mais versatil que pode ata-
car en calquera etapa do ciclo do culti-
vo, desde a raiz ata o gran.

Nutrientes mais afectados

Nutriente Risco Comportame‘n toantea
chuvia
Nitroxeno | Moi Altamente SO|Ub|.e’. p'er('ilese
(nitratos) | alto facilmente por lixiviacion
(lavado) e desnitrificacién.
Moi mébil no solo,
Potasio Alto especlqlmente en terreos
con baixa capacidade de
retencion.
Ao ser unha forma anidnica
Xofre (carga negativa), non se
Alto 7 .
(sulfatos) retén ben e lavase con
facilidade.
Pérdese sobre todo por
Fésforo Medio/ | erosién superficial, xa que
Baixo adoita estar adherido as
particulas do solo.
. 0 seu lavado prolongado
Calcioe . b T
. | Medio | contribde 4 acidificacion
Magnesio
do solo.

e Sintomas:

- En pldntulas: provoca lesiéns
de cor marrén chocolate no talo
a nivel do solo.

- Na planta adulta: causa podre-
mia do talo (tecido interno rosa-
ceo ou abrancazado) e da espi-
ga, onde aparece un mofo de cor
branca, rosa ou salmén.

¢ Risco sanitario: o seu maior pe-
rigo é a producién de micotoxinas
(fumonisinas), que son altamente
toxicas para o gando e poden afec-
tar 4 saude humana.

CONCLUSION

Tras un inverno extremadamente
chuvioso, a prioridade para lograr
un bo silo é protexer a estrutura do
solo, evitar a compactacién, mini-
mizar perdas de nutrientes e vixiar
riscos sanitarios na implantacion do
cultivo. Traballar en condicions in-
adecuadas pode comprometer seria-
mente tanto o rendemento do millo
coma a calidade do ensilado final. ®

